
Brahma Upanishad

బ్రహ్మోపనిషత్

ఓం శౌనకో హ వై మహాశాలోఽఙ్గిరసం  భగవన్తం
పిప్పలాదమపృచ్ఛత్ । దివ్యే బ్రహ్మపురే  సమ్ప్రతిష్టితా
భవన్తి కథం సృజన్తి కస్యైష  మహిమా బభూవయో
హ్మషే మహిమా బభూవ క ఏషః ।
తస్మై  స హోవాచ బ్రహ్మవిద్యం  వరిష్ఠామ్  । ప్రాణో  హ్యేష
ఆత్మా । ఆత్మనో మహిమా బభువ దేవానామాయుః స దేవానాం
నిధనమనిధనం దివ్యే బ్రహ్మపురే  విరజం నిష్కలం
శుభ్రమక్షరం  యద్బ్రహ్మ విభాతి స నియచ్ఛతి
మఘుకరరాజానం మాక్షికవదితి ।యథామాక్షీకైకేన
తన్తునా జాలం వక్షిపతి తేనాపకర్షతి  తథైవైష   ప్రాణో
యదాయాతి సంసృష్టమాకృష్య  ।ప్రాణదేవతాస్తాః  సర్వా
నాడ్యః ।సుష్వపే శ్యేనాకాశవద్యథా ఖం శ్యేనమాశ్రిత్య
యాతి స్వమాలయమేవం సుషుప్తో బ్రూతే  యథైవైష   దేవదత్తో
యష్ట్యాఽపి  తాడ్యమానో న యత్యేవమిష్టాపూర్తైః 
శుభాశుభైర్న  లిప్యతే ।యథా కుమారో నిష్కామ
ఆనన్దముపయాతి  తథైవైష   దేవదత్తః స్వప్న ఆనన్దమభియాతి  ।
వేద ఏవ పరం జ్యోతిః జ్యోతిష్కామో జ్యోతిరానన్దయతే  ।
భూయస్తేనైవ  స్వప్నాయ గచ్ఛతి జలౌకావత్ ।యథా
జలౌకాఽగ్రమగ్రం   నయత్యాత్మానం నయతి పరం సంధయ ।
యత్పరం నాపరం త్యజతి స జాగ్రదభిధియతే  ।యథైవైష 
కపాలాష్టకం  సంనయతి । తమేవ స్తన ఇవ లమ్బతే
వేదదేవయోనః ।యత్ర జాగ్రతి  శుభాశుభం నిరుక్తమస్య
దేవస్య స సమ్ప్రసారోఽన్థర్యామీ  ఖగః కర్కటకః పుష్కరః
పురుషః గ్రాణో  హింసా పరాపరం బ్రహ్మ  ఆత్మా దేవతా వేదయతి ।
య ఏవం వేద స పరం బ్రహ్మ  ధం క్షేత్రజ్ఞముపైతి    ॥ ౧॥
అథాస్య పురుషస్య చత్వారి స్థానాని  భవన్తి

బ్రహ్మోపనిషత్

నాభిర్హృదయం  కణ్ఠం  భూర్ధేతి  । తత్ర చతుష్పాదం
బ్రహ్మ  విభాతి ।జాగరితం స్వప్నం సుషుప్తం తురీయమితి ।
జాగరితే బ్రహ్మా  స్వప్నే విష్ణుః  సుషుప్తౌ రుద్రస్తురీయం
పరమాక్షరం ఆదిత్యశ్చ విష్ణుశ్చేశ్వరశ్చ  స పురుషః
స ప్రాణః  స జీవః సోఽగ్నిః సేశ్వరశ్చ జాగ్రత్తేషం   మధ్యే
యత్పరం బ్రహ్మ  విభాతి । స్వయమమనస్కమశ్రోత్రమపాణిపాదం 
జ్యోతిర్వర్జితం  న తత్ర లోకా న లోకా వేదా న వేదా దేవా న
దేవా యజ్ఞా న యజ్ఞ మాతా న మాతా పితా న పితా స్నుష న
స్నుష చాణ్డాలో  న చాణ్డాలః  పైల్కసో  న పైల్కసః  శ్రమణో  న
శ్రమణః  పశవో న పశవస్తాపసో న తాపస ఇత్యేకమేవ
పరం బ్రహ్మ  విభాతి ।హృద్యాకాశే తద్విజ్ఞానమాకాశం
తత్సుషిరమాకాశం తద్వేద్యం హృద్యాకాశం యస్మిన్నిదం
సంచరతి వచరతి యస్మిన్నిదం సర్వమోతం ప్రోతమ్  । సం
విభోః ప్రజా  జ్ఞాయేరన్  । న తత్ర దేవా ఋషయః పితర రిశతే
ప్రతిబుద్ధః   సర్వవిదితి ॥౨॥
హృదిస్థా దేవతాః సర్వా హృది ప్రాణాః  ప్రతిష్ఠితాః   ।
హృది ప్రాణశ్చ  జ్యోతిశ్చ త్రివృత్సూత్రం   చ యన్మహత్ ॥
హృది చైతన్యే  తిష్ఠతి  యజ్ఞోపవీతం  పరమం పవిత్రం
ప్రజాపతేర్యత్సహజం  పురస్తాత్ ।
ఆయుష్యమగ్రపం  ప్రతిముఞ్చ  శుభ్రం  యజ్ఞోపవీతం  బలమస్తు తేజః ॥
సశిఖం వపనం కృత్వా బహిఃసూత్రం  త్యజేద్బుధః ।
యదక్షరం పరం బ్రహ్మ  తత్సూత్రమితి  ధారయేత్ ॥
సూచనాత్సూత్రమిత్యాహుః  సూత్రం  నామ పరం పదమ్ ।
తత్సూత్రం  విదితం యేన స విప్రో వేదపారగః ॥
తేన సర్వమిదం ప్రోతం  సూత్రే మణిగణా ఇవ ।
తత్సూత్రం  ధారయేద్యోగీయోగవిత్తత్త్వదర్శివాన్  ॥
బహిఃసూత్రం  త్యజేద్విద్వాన్యోగముత్తమమాస్థితః  ।
బ్రహ్మభావమయం  సూత్రం  ధారయేద్యః స చేతనః ॥
ధారణాత్తస్య సూత్రస్య  నోచ్ఛిష్ఠో నాశుచిర్భవేత్ ।

బ్రహ్మోపనిషత్

సూత్రమన్తర్గతం   యేషాం జ్ఞానయజ్ఞోపవీతినామ్   ॥
తే చై సూత్రవిదో  లోకే తే చ యజ్ఞోపవీతినః  ।
జ్ఞానశిఖినో  జ్ఞాననిష్ఠా  జ్ఞానయజ్ఞోపవీతిహః   ॥
జ్ఞానమేవ  పరం తేషాం పవిత్రం  జ్ఞానముత్తమమ్  ।
అగ్నేరివ శిఖా నాన్యా యస్య జ్ఞానమయీ  శిఖా ॥
స శిఖీత్యుచ్యతే విద్వానితరే కేశధారిణః ॥ ౩॥
కర్మణ్యధికృతా యే తు వైదికే  బ్రాహ్మణాదయః  ।
తైః  సంధార్యమిద సూత్రం  క్రియాఙ్గం   తద్ధి వై స్మృతమ్ ॥
శిఖా జ్ఞానమయీ యస్య ఉపవీతం చ తన్మయమ్ ।
బ్రాహ్మణ్యం  సకలం తస్య ఇతి బ్రహ్మవిదో  విదుః ॥
ఇదం యజ్ఞోపవీతం  తు పవిత్రం  యత్పరాయణమ్ ।
స విద్వాన్యజ్ఞోపవీతీ  స్యాత్స యజ్ఞః  స చ యజ్ఞవిత్  ॥
ఏకో దేవః సర్వభూతేషు గూఢః సర్వవ్యాపీ సర్వభూతాన్తరాత్మా ।
కర్మాధ్యక్షః సర్వభూతాధివాసః సాక్షీ చేతా కేవలో నిర్గుణశ్చ  ॥
ఏకో మనీషీ నిష్కియాణాం బహూనామేకం సన్తం బహుధా యః కరోతి ।
తమాత్మానం యేఽనుపష్యన్తి ధీరాస్తేషం శాన్తిః శాశ్వతీ నేతరేషామ్ ॥
ఆత్మానమరణిం కృత్వా ప్రణవం  చోత్తరారణిమ్ ।
ధ్యాననోర్మథనాభ్యాసాద్దేవం  పశ్యేన్నిగూఢవత్ ॥
తిలేషు తైలం  దధినీవ సర్పిరాపః స్త్రోతఃస్వరణీషు  చాన్నిః ।
ఏవమాత్మాఽఽత్మని గృహ్మతేఽసౌ సత్యేనైనం  తపసాయోఽనుపశ్యతి ॥
ఊర్ణనాభిర్యథా  తన్తూన్సృజతే  సంహరత్యపి ।
జాగ్రత్స్వప్నే  తథా జీవో గచ్ఛత్యాగచ్ఛతే పునః ॥
పద్మకోశప్రతీకాశం  సుషిరం చాప్యధోముఖమ్ ।
హృదయం తద్విజానీయాద్విశ్వస్యాఽఽయతనం మహత్ ॥
నేత్రస్థం   జాగ్రతం  విద్యాత్కణ్ఠే స్వప్నం వినిర్దిషేత్  ।
సుషుప్తం హృదయస్థం  తు తురీయంమూర్ధ్ని  సంస్థితమ్  ॥
యదాత్మా ప్రజ్ఞయాఽఽత్మానం   సంధత్తే పరమాత్మని ।

తేన సంధ్యా ధ్యానమేవ తస్మాత్సన్ధ్యాభివన్దనమ్   ॥
నిరోదకాధ్యానసంధ్యా వాక్కాయక్లేశవర్జితా   ।
సంధినీ సర్వభూతానాం సా సంధ్యా హ్యేకదణ్డినామ్  ॥
యతో వాచో నివర్తన్తే  అప్రాప్య  మనసా సహ ।
ఆన్నన్దమేతజ్జీవస్య   యం జ్ఞాత్వా  ముచ్యతే బుధః ॥
సర్వవ్యాపినమాత్మానం క్షీరే సర్ప్రివార్పితమ్ ।
ఆత్మాతపోమూలం తద్బ్రహ్మోపనిషత్పరమ్ ।
సర్వాత్మైకత్వరీపేణ  తద్బ్రహ్మోపనిషత్పరమితి ॥ ౪॥

ఇత్యథర్వవేదే బ్రహ్మోపనిషత్సమాప్తా  ॥

